
Headlines 
 

خبر سنُو پہلاں  خاص خبر۔ تيں ظفر اقبال  يوه آکا شوانی جموں ہے  

ليفٹنٹ گورنر منوج سنہا نے نوجواناں نانہہ بهارت غا علم تے ثقافت غی  مثال قرار ديتاں واں  کہيو جے   -1٭
جامو   عملی   نانہہ  خواہشاں  تے  اپنی  صلاحيتاں  سنگ  اعتماد  تے  چاہيے  ديکهنا  خواب  بڑا  نانہہ  نوجواناں 

 پہناويں۔ 

وزير اعلیٰ  عمر عبدالله نے  دسيو ہے جے  جموں کشمير مانہہ شہری  بنيا دی ڈهانچہ تے عوامی       -2٭
جو دتی  جا رہی ہے ۔ خدمات نانہہ مضبوط بنان ور تو  

جموں کشمير غی  قانون ساز اسمبلی  نے  اج وزراء تے اراکين  اسمبلی  غی  تنخواہاں  تے پنشناں مانہہ   -3٭
بلِ واپس ليا ہيں۔  3اضافہ با رے   

جموں کشمير حکومت نے  دسيو ہے جے  جموں کشمير غا عام شہرياں نانہہ واٹس ايپ غے  ذريعے    -4٭
اہم خدمات فراہم کران با رے  تيا ری  کی  جارہی ہے ۔  100  

تے جموں  ايتهم غا مقام ور پہلا قومی  پيرا گلائيڈينگ کپ غی  ميزبانی  کرے گو۔ -5٭  

 ۔۔۔۔۔۔۔۔۔۔۔۔۔ 

۔   محمد  اشفاق تفصيل نال پہلاں  خبراں غی   

LG Youth 
کاروبار، کهيل، ثقافت اور  ليفٹنٹ گورنر منوج سنہا نے  اج سرحدی  علا قاں مانہہ نوجواناں  نانہہ تعليم، 

رہنمائی غے  ذريعے بااختيا ر بنان غی  اہميت ور زور دِتو۔ واديز ہندی  شکشا سميتی  اور جموں کشمير  
اکيڈمی  برائے فن ثقافت اور  زباناں غے  زير  اہتمام اِک پروگرام سنگ خطاب کرتاں واں ايل جی  موصوف 

نے  کہيو جے  نوجوان نسل بهارت غی  علم ثقافت غی  بهر پور روايت غی  مشعلِ راه  ہے ۔ انُہاں نے  
سرحدی  نوجواناں ور زور دِتو جے  وے  بڑا خواب ديکهيں اور اعتماد غے  سنگ اپنی  خواہشات ور عمل  

کريں۔ جناب سنہا نے  ہونہار طلباء نانہہ وی مبارکباد پيش کی ۔ ايل جی موصوف نے  نوجواناں نانہہ انِ غی   
اں نانہہ بروے کا ر ليان غا  مواقع فراہم کرن غی  ضرورت ور وی  زور دِتو۔مکمل صلاحيت  

 ۔۔۔۔۔۔۔۔ 
CM Urban Infra 

وزير اعلیٰ  عمر عبدالله  نے  جموں کشمير مانہہ شہری  بنيا دی  ڈهانچہ  تے عوامی  سہوليات نانہہ بہتر بنان  
خاطر بکه بکه پہلواں  ور اپنا خيالات غو اظہا ر کيو ہے ۔ قانون ساز اسمبلی  مانہہ اجلا س  سنگ خطاب   
کرتاں واں جناب  عمر نے  دسيو ہے جے  جی  آئی ايس ور مبنی  اعلی ٰ منصوبہ بندی  غے  تحت   

شہراں  تے قصباں مانہہ پانی  سپلائی تے بنيا دی   ڈهانچہ مانہہ بہتری  با   25غے پيشِ نظر قريب 2.0امرت
ی سڑک کنارے کاروباری  طبقہ  نانہہ پی  ايم سواندهی  سکيم غے  تحت   رے  قدم چايا جا رہيا ہيں تے نال ہ

مالی  معاونت وی  فراہم کی  جا رہی ہے ۔ اسِ دوران  مزيد بولتاں واں  جناب عمر نے  دسيو ہے جے  جموں  
مانہہ پانی  جمع ہون غا  مسئلہ  غا حل با رے  وی  نکاسی  طو رور کم کيو جا رہيو ہے  تے کہر کہر توں  
 کچرو جمع کر غے  سائينسی  طريقہ  کار سنگ اسِ نانہہ ٹهکانے  لايو جا رہيو ہے ۔ 

 ۔۔۔۔۔۔۔۔ 
CM withdraw Bills 



جموں کشمير  اسمبلی  نے  اج وزراء تے اراکين اسمبلی  غی  تنخواہاں، پنشن تے ديگر مالی  معاونت مانہہ  
بدالله نے  اسُ وقت واپس لين غو فيصلو کيو جد بل واپس ليا ہيں۔ يہ بل وزير اعلیٰ  عمر ع 3اضافہ با رے 

حذب اختلاف جماعت بی  جے  پی اراکين نے  اسِ بارے  اعتراض  جتايو۔ جناب عمر نے  کہيو جے  جس 
ہائوس کميٹی  نے  اضافہ غی  سفارش کی  تهی اسِ مانہہ کو ئے اختلافی نوٹ موجود نہيں تهو۔ انُ  غو مزيد 
کہنو تهو جے  اگر کوئے رُکن اسمبلی  وی  اسِ غی  مخالفت کرے گو تے اسِ بل نانہہ واپس لے  ليو جا ئے 

ہی بل واپس لے  ليا گيا۔ اِس موقع ور بولتاں واں وزير اعلیٰ عمر عبدالله  3گو، بعد ازاں اکثريتی ووٹ سنگ  
 نے  اسِ  طرح کہيو۔۔ با ئٹ۔۔۔ 

 ۔۔۔۔۔۔۔۔۔ 
Zero Hour Legislature 

ز اسمبلی  مانہہ بکه بکه اراکين اسمبلی  نے   وقفہ  سوالات غے  دوران  صحت جموں کشمير غی  قانون سا 
تعليم نانہہ فروغ دين با رے  انِ محکماں مانہہ خالی  اسامياں نانہہ پرُ کرن تے ديگر طبی  سہوليات غی   
فراہمی  با رے  توجہ مرکوز کرائی۔ اسِ دوران  آبپاشی، پين غا پانی، بجلی، سڑک رابطہ، سيلاب متاثرين  
خدانداناں  تے کساناں نانہہ مالی  معاونت فراہم کرن ور وی  مطالبو کيو گيو۔ اسِ با رے  بولتاں واں کئی  
اراکين اسمبلی  نے  کشميری  زبان غا فروغ، آبی  ذخائر غا تحفظ، متاثره  دُکانداراں نانہہ امداد تے جموں  

ا رے  وی  سوال چايا گيا۔ کشمير اندر تعليمی  اداراں  مانہہ بہتر سہوليات ب  
 ۔۔۔۔۔۔۔ 

Hindi Pakhwada 
کل آکاشوانی  جموں مانہہ اسِ غا احاطہ مانہہ اِک  اختتامی  تقريب غے  سنگ اختتام   2026ہندی پکهواڑه 

ستمبر رک منعقد ہون آلی  اسِ پندره روزه  جشن مانہہ ہندی  مقابلہ  شامل تها۔ جن مانہہ   28توں  7پزير ہوا،
مضمون تے چٹهی  لکهنو ، ترجمو ، لفظی  معنی  شامل ہيں۔ سرکا ری  کماں مانہہ ہندی  غا وسيع استعمال  

غی  حوصلہ  افزائی واسطے  ڈاٹا اينٹری اپُريٹر اور ايم ٹی  ايس ملازمين واسطے  خصوصی  مقابلہ  وی  
عملہ  غا جوش و جذبہ    منعقد کيا گيا۔ اسِ موقع ور مہمانِ خصوصی  پدم  شری  ڈاکٹر جتندر ادُهم پوری نے

غی  تعريف کی، اور  ہندی نانہہ جذبات، ثقافت اور اظہار غو ذريعو دسيو۔ عہديداراں  نے  ملازمين غی   
 حوصلہ افزائی کی  کہ  وے  روزانہ غا سرکاری  کم مانہہ ہندی  نانہہ فروغ ديں۔ 
 ۔۔۔۔۔۔۔۔۔۔ 
ور اسُ تيں پہلاں يوه  سنيو۔ظفر اقبال  مزيد خبراں نال   
CS Whatsapp Services 

اہم سرکا ری  خدمات عوام نانہہ فراہم کرن واسطے  تيا   100جموں کشمير حکومت واٹس ايپ غے  ذريعے 
ری  کر رہی ہے ۔ اسِ سلسلہ مانہہ چيف  سيکريٹری  اٹل ڈلو نے  اے  آئی ور مبنی  " چيٹ پليٹ فارم" غا  

غے  ذريعے فراہم کی  جان آلی  انِ خدمات مانہہ آمدنی ،   ابتدائی آغاز غی  تيا رياں غو جائزو ليو۔ واٹس ايپ
ڈومی سائيل، ذات بارے  سرٹيفکيٹ، زمين غا ريکارڈ، ڈرائيونغ لا ئسنس، گڈياں  با رے  خدمات، پيدائش تے 
وفات با رے  سرٹيفکيٹ، بلِ آدائيگی تے ديگر فلاحی  اسکيم وی  شامل ہيں۔ اسِ مانہہ ياه  بڑی خوش آئند گل  
ہے جے  واٹس ايپ ور يہ خدمات حاصل کرن با رے  اردو، ہندی تے انگلش زبان مانہہ سہولت موجو د ويں  
گی۔ اعلیٰ  حُکام غو کہنو ہے جے  اسِ قدم سنگ دور دراز رہن آلا علا قاں  مانہہ شہرياں نانہہ متو فائدو وے  

گو ۔    
 ۔۔۔۔۔۔۔ 

Aitham Paragliding 
ہہ باہدو دين خاطر ايتهم مانہہ پہلو پيرا گلائيڈينگ  ايکوريسی  کپ منعقد جموں کشمير مانہہ قدرتی  سياحت نان 

کرايو جا رہيو ہے ۔ مہارا ضلع  نامہ  نگار  سنگ گل کرتاں واں جموں مانہہ سياحت با رے  جا ئينٹ ڈائريکٹر  
اعجاز  قيصر نے دسيو ہےجے اسِ قومی  سطح غی  تقريب سنگ خطہ  اندر سياحت مانہہ باہدو دے  گو  تے  
ايتهم اِک بہترين پيرا گلائيڈينگ غا طو ر ور جانيو جا ئےگو۔ اسِ پيرا گلائيڈينگ مانہہ رفتار غے  بجائے  
درستگی تے تکنيک ور توجہ دتی جا ئے گی۔ اسِ ضمن مانہہ پائلٹ نانہہ مقرره ہدف غے  کول کال ہی فضائی  

س با رے  مزيد بولتاں واں سياحت با رے  جوائينٹ پرواز غا اسِ پيرا شوٹ نانہہ زمين ور  اتُارنو وے  گو ۔ اِ 
 ڈائريکٹر اعجاز قيصر نے  اسِ طرح کہيو۔۔ بائٹ۔۔ 

 ۔۔۔۔۔۔۔ 
Fake Currency Racket 



جموں کشمير پوليس نے  جموں  غا چوادهی  علا قہ  مانہہ اِک مبينہ  جعلی  کرنسی  چهاپن آلا گرو غو پردو   
ہزار  13افراد نانہہ گرفتار کيو ہے ۔ پوليس پوسٹ سينک کالونی  نے   3فاش کيو ہے ، اور اسِ سلسلہ مانہہ 

روپياں گا مشتبہ جعلی  نوٹاں غے  سنگ پيسہ  چهاپن آلی  مشين، سياہی، کٹر اور ديگر مواد  100روپياں غا 
جعلی  برآمد کيو ہے ۔ پوليس نے  دسيو ہے جے ملزمان مبينہ  طو ر ور کرايا غا کمره توں کم کر رہيا تها اور 

نوٹ چهاپيں تها ۔ گرفتار شده  افراد غی  شناخت بہار غا وجے   سہانی، مدهيہ پرديش غا راہل اہرور اور   
پوليس اسِ سلسلہ مانہہ انِ کولوں پُچه تاچه کر رہی ہے  تا  جارکهنڈ غا اندرپال کمار غا طو ر ور کی  گئی ہے ۔

 نجے  يوه  پتو لايو جا سکے  کہ  کيا جعلی  نوٹ بازار مانہہ چلايا گيا ہيں ياه  نہيں۔ 
 ۔۔۔۔۔۔ 

World Heart Day 
غی  صحت  اور اختيانی  نگهرداشت غی  اہميت نانہہ اجُاگر کرن  واسطے  اج جموں کشمير مانہہ دِل غا   دِل

عالمی  تيہاڑا غا موقع ور بکه بکه پروگرام  منعقد ہوا، جموں مانہہ  وکرم چوک توں  سپُر  سپيشليٹی  ہسپتال  
م گهر  تک پيدل چلن غی  مہم مانہہ ڈاکٹراں ، صحت غی  ديکه بهال کرن آلا پيشہ  وارانہ افراد  اور ديگر ريش

لوکاں نے  بيداری  مہم مانہہ حصو ليو۔ شری  ماتا ويشنو ديوی  شرائين بورڈ نے   ککریال مانہہ اپنا سپُر  
سپيشليٹی  ہسپتال مانہہ اِک مفت طبی  کيمپ غو انعقاد کيو جس مانہہ مشاورت اور صحت غی  جانچ غی  پيش  
کش کی  گئی، اسِ طرح ضلع پونچه مانہہ محکمہ  صحت نے  طلباء اور عوام واسطے  اِک بيداری  پروگرام  
غو انعقاد کيو، جس مانہہ صحت مند طرززندگی، با قاعدگی  سنگ چيک اپ اور دل غی  بيماری  توں بچائو  

ہ بولتاں واں  ڈپٹی  چيف ميڈيکل افسر ڈاکٹر روبی  بهٹی  نے  کُجه اسِ ور توجہ دتی  گئی۔ اسِ سلسلہ مانہ
طرح کہيو۔۔ با ئٹ۔۔۔ اسِ با رے  مزيد دستاں واں دل غی  بيماری  غا ماہر ڈاکٹر سُشيل شرما نے  اسِ طرح 
 کہيو۔۔ با ئٹ۔۔ 

 ۔۔۔۔۔۔۔ 
Rajouri Scholar 

راجو ری  پونچه خطہ  واسطے  اِک  قابلِ فخر کارنامہ  مانہہ راجو ری  ضلع غا قبضہ  لکير غے  نيڑے 
گران گراں غا بده مذہب پڑهائی غا سکالر ڈاکٹر سريش کمار نانہہ باوقار آئی  اے  آر اے  آف سٹيڈنگ 

واسطے  منتخب کيو گيو ہے ۔ مہارا ضلع  نامہ نگار نے  اطلا ع دتی ہے جے  آئی    2026اکيڈميشن اعزاز
رفوں دتو جان آلو اعزاز تا ريخ  فن اور مذہب مذہب غی  پڑهائی مانہہ ماہر  اے  آر اے ترِو چيرا پلی غی  ط 

تعليم اور تخليق مانہہ انِ غی  شراکت نانہہ تسليم کرے۔ قابلِ ذکر ہے جے  ڈاکٹر سريش نے  بهارت مانہہ بده  
مذہب غی  پڑهائی نانہہ فروغ دين واسطے  بڑو کم کيو ہے ۔ جس مانہہ تخليقی دلچسپی شامل ہيں جن مانہہ بده 
مت غو ورثہ اور سياحت شامل ہيں۔ واضع ره  جے  انُہاں نے  قومی  اور بين القوامی  کا نفرنساں  اور سيمنار  
 مانہہ شرکت کی  ہيں اور وے يوه  اعزاز حاصل کرن آلا اسِ خطہ غا پہلا سکالر بنيا ہيں۔ 

 ۔۔۔۔۔۔۔ 
 اسِ غے  نال ہی خبراں غو يوه  بليٹن ختم ہوئو۔ 

